
«Орол     инкирози-инсоният  тарихидаги энг  йирик  экологик  ва  гуманитар  

фалокатлардан бири.»            

И.А.Каримов. 

КИРИШ. 

Орол бўйи, унинг  бойликлари, Сирдарѐ  ва Амударѐ  саховати  билан инсонларга 

ҳадя этган  инъомлари илгари  собиқ Иттифоқники  бўлгани барчангизга  яхши  

маълум. Афсуслар  бўлсинки, оролбўйининг  неъматларини барча «Ягона совет  

халқи» билан  бахам кўрган  бўлсак, унинг «Аччиқ мева»си- Орол ва Оролбўйи 

фожиаси,  бу ҳалокатнинг  экологик  окибатлари, ҳалокатдан  қутулиш  йўлларини  

қидириш –ѐлғиз  ўзимизнинг, Марказий Осиѐ  халқларининг иши  бўлиб қолди»  -

деган   эди. Орол денгизи саѐрамиздаги  энг  қадимги ѐпиқ   сув хавзаларидан  бири ва 

у  якиндагина  йириклиги  жихатидан дунѐда туртинчи  уринни  эгаллаб  турган бой  

табиий  захиралари билан машхур эди.   Орол бўйи  минтақаси  эса  биологик бой 

табиий муҳит  ҳисобланарди. 1960 йилгача Орол денгизи майдони 68,9 минг кВ.км га 

тенг  бўлиб, сув ҳажми 1038 куб км.ни ташкил этарди. Орол ва Орол бўйи  сув 

ҳавзаларида  38 турдаги  балиқ тури  бўлиб, йилига  30 минг  тоннагача балиқ  

овланган. Бугун унинг  хажми 13 майдони 7 баробарга қисқарди. Сув сатхи 28 метрга 

камайди, сув чегараси юзлаб километрга    чекинди.  Сув нинг шўрланиши, яъни 

минераллашуви денгизнинг Ғарбий  қисмида  ҳар метрга  120 граммга, шарқий  

қисмиида эса 280 граммгача  етди. Экологик  ҳалокат  оқибатлари Орол денгизи  

ҳавзасида  яшовчи  миллионлаб  одамларнинг турмуш  тарзига салбий  таъсир  

ўтказди. Орол  фожиаси иқлим континенталлигини  кескинлаштирди, бунинг 

натижасида ѐз кунлари  қурғоқчилик кучайди, қишнинг  совуқ кунлари  эса аксинча 

узайди. Орол бўйида  харорат  40 Сдан  юқорироқ  бўладиган  кунлар  сони  кўпайди.  

Мутахассисларнинг   башоратига  таянадиган  бўлсак, 2035 -2050 йилларга  бориб  

минтақада   ҳаво  ҳарорати  яна  1,5-3 сга  ошиши  мумкин. Айни кунларга  келиб  

денгизнинг куриб  қолган  қисмида  5,0 миллион  гектар  майдонда янги  «Орол қум»  

сахроси пайдо  бўлди. Марказий Осиѐ  давлатлари  минтақада  табиий атроф –

мухитни  муҳофаза  қилиш соҳасидаги  энг кескин   муаммолардан  бўлган  Орол 

денгизининг  қуриб  бориш  муаммосини  ҳал этишга  бор куч –ғайратларини  

йўналтиришлари зарур. Барқарор   тараққиѐтнинг  конструктив -  рационаллиги   

экологик  муаммолар  ечимини  лойиҳалаштириш  ва  эксперт  назоратини ташкил  

қилишга   боғлик. Ўзбекистон президенти   И.А.Каримов Оролни  қуткариш  халкаро   

жамғармаси  таъсисчи   давлатлари  рахбарларининг  2009 йил  29 апрелда  Олмата  

шахридаги  учрашувида сўзлаган  нутқида  таъкидлаганидек:  «Биз, Ўзбекистонда  

Орол   денгизининг  том маънода  қутқариб қолишнинг   амалда деярли  иложи 

йуқлигини яхши  англаймиз.  Аммо  бу  ерда яшаѐтган  ахолига  соғлом  турмуш  

кечириш  учун  зарур шарт- шароит  яратиш  максадида   ҳар тамонлама  пухта  

уйланган  чора – тадбирлар  Дастурини амалга оширишимиз  шарт. Бу  бизнинг    

бурчимиздир» . Орол  денгизининг  қуриб қолиши олдини олиш  аниқроғи  денгиз 

ҳавзасини  қайтадан  сув  билан тўлдириш   билан боғлик бир неча лойихалар   таклиф  

қилинмоқда  Уларни   шартли  равишда, икки йўналишга  ажратиш  мумкин: 1. 

Интрарегионал лойихалар –Орол денгизи  хавзасидаги ички сув ресурсларидан  

тежаб-тергаб  фойдаланишга  асосланган   ишлаб чиқариш  ва ривожлантиришни 

устувор  йўналиш тарзида олиб  қарайди.   2.Экстрарегионал   лойихалар – Орол  

денгизига   бошқа    худудларлдан   сув келтириш  билан   уни  камида   ҳозирги   

холатида  сақлаб   қолишга  қаратилган  ечимларни топишга  йўналтирилган.   



JOURNAL OF INTERNATIONAL SCIENTIFIC RESEARCH 

Volume 1, Issue 5, October, 2024                                             Online ISSN: 3030-3508 

https://spaceknowladge.com                                                    
=============================================================== 

 

=============================================================== 
Volume 1 Issue 5 [October 2024]                                                                    Pages | 427 

 

 

 

 

 

Масалан  Сибирь  дарѐларини  Қозоғистон ва Марказий Осиѐ  оркали Орол денгизига 

олиб келиб куйиш  лойихасининг  хисоб -китоблари  Ғарбда,  ўз  вақтида  « ХХ  аср 

авантюраси»  деб ном  олган  БАМ  қурилишига  нисбатан  4  мартадан  кўпроқ  сарф–

харажатларни  талаб  қилишини  кўрсатди. Бундан  ташқари, узунлиги  2700 км дан 

ортиқ, эни  ўртача -200, чуқурлиги -50 метрли сунъий  дарѐни  қазиш, энг  илғор  

техника-технологик  воситаларни  кўллаган  тақдирда  хам  20-25  йилга чўзилиши  

аниқланган.  «Бундай  «буюк  лойихалар»   нинг бирортаси  ҳам  пухта  ўйланмасдан  

ишлаб  чиқилган  бўлиб, улар нафақат халқаро, умуман   ҳеч  қандай  экспертизадан  

ўтмаган  ва бу фикрни   тасдиқлайдиган далилар   етарлидир». 

   Ўзбекистон   тамони  Орол бўйидаги  фожиа   собиқ шўро тузумининг  ўтган 

асрнинг  70- 80 йилларида  йирик  гидростанцияларни қуриш  йўли  билан Марказий 

Осиѐдаги асосий сув манбалари бўлган  Амударѐ ва  Сирдарѐ табий  оқимини 

бошқариш  бўйича  олиб  борган  калтабин  сиѐсати  оқибатида  келиб  чиққанига   

жахон  хамжамияти эътиборини қаратиб  келмоқда. «Кўплаб  халқаро экологик  

ташкилотлар  ва  нуфузли  экспертлар тавсия  қилаѐтгандек, ушбу дарѐлардан  шу 

миқдордаги   энергетика қувватларини  олиш учун  нисбатан   хавфсиз  аммо  анча  

тежамкор  кичик, ГЭСлар  қурилишига  ўтиш  оқилона  йўл  бўлур эди.  Кўриб  

бораѐтган  Орол  муаммоси-бу ушбу  минтакада  яшаѐтган   БМТ дек нуфузли  

ташкилотга умид  билан ѐрдам  сўраб  мурожаат   қилаѐтган  миллионлаб 

одамларнинг  муаммосидир»  деган эди Президентимиз И.А.Каримов  БМТ 

Саммитининг  Мингйиллик ривожланиш мақсадларига  бағишланган ялпи  

мажлисида сўзлаган  нутқида. Шу аснода  охирги  йилларда  минтақа  дарѐларининг  

юқори  оқимида  жойлашган  давлатларининг  қабул қилинган  халқаро меъѐрларни  

бузган  ҳолда  трансчегаравий  сув  ресурсларидан  фойдаланишига  бўлган 

интилишлари ушбу  дарѐларнинг қуйи  қисмида  жойлашган  давлатларнинг  хақли  

эътирозига  сабаб  бўлмокда.  

Жумладан, Рехтер шкаласи  буйича  фаоллиги 10-12 баллга  етадиган сейсмик  

хавфли жойлар  категориясига  кирувчи  Илок-Вахш ѐриғи  худудида  Роғун   ГЭС 

ининг қурилиши  ва уни оқибатлари  сейсмик  фаолликнинг  қоқ  марказида  йирик  

туқонинг бунѐд  этилиши   дахшатли зилзилаларни  келтириб   чиқариши  мумкин.  

Туғон бузилса ѐки  террористлар тамонидан портлатиб  юборилса сув  оқими  ГЭС 

нинг бутун  каскади (6та гидроузел ) ни вайрон этади. Бундан  ташқари  1,3-1,5  

миллионлаб  гектар майдон, жами 5 миллион атрофида  аҳоли  истиқомат қиладиган 



JOURNAL OF INTERNATIONAL SCIENTIFIC RESEARCH 

Volume 1, Issue 5, October, 2024                                             Online ISSN: 3030-3508 

https://spaceknowladge.com                                                    
=============================================================== 

 

=============================================================== 
Volume 1 Issue 5 [October 2024]                                                                    Pages | 428 

 

 

 

 

 

Тожикистон, Афғонистон, Ўзбекистон, Туркманистон худудидаги  700 дан ортиқ  

ахоли  турар  жойлари сув остида  қолади. 

“Минг афсуски, бугунги кунда Орол денгизини тўлиқ қайта тиклаш имкони 

йўқлиги табора аѐн бўлиб бюормоқда. Орол инқирозининг атроф-муҳит ва бу ерда  

яшаѐтган миллионлаб аҳоли ҳаѐтига ҳалокатли таъсирини, хусусан, пухта ўйланган, 

аниқ манзилли ва тегишли  молиялаштириш манбалари билан таъминланган 

лойиҳаларни амалга ошириш орқали камайтириш бугунги кунинг энг муҳим 

вазифасидир. 

Бизнингча,  бу борада асосий заҳиралар мавжуд бўлган қўйдаги йўналишларда 

тегишли тадбирларни амалга ошириш зарур : 

Биринчидан- бугунги кунда Орол бўйида юзага келган омонот экологик 

мувозанатни мустаҳкамлаш, чўлланишга қарши курашиш, сув ресурсларини 

бошқариш тизимини такомиллаштириш, улардан тежаб-тергаб оқилона фойдаланиш; 

Иккинчидан-Орол бўйи аҳолисининг генофонди ва саломатлигини сақлаш ва 

таъминлаш учун шароит яратиш, ижтимоий инфратузилмани, тиббиѐт ва таълим 

муассасалари тармоғини кенг ривожлантириш; 

Учинчидан- аҳоли ҳаѐт даражаси ва сифатини ошириш учун зарур ижтимоий ва 

иқтисодий механизмлар ва рағбатлантирувчи омилларни яратиш, асоий 

инфратузилма  ва комммуникацияларни ривожлантириш. Бу ерда яшаѐтган аҳолида 

тушкунлик кайфиятининг юзага келишга йўл қўйишга бизнинг ҳаққимиз йўқ ва 

уларга муносиб ҳаѐт кечириш, ўз бизнесини ривожлантириш, уларни янги иш 

ўринлари ва даромад манбалари билан таъминлаш учун барча имукониятларни 

яратиб бериш зарур,  десам, ўйлайманки бу фикрга барчангиз қўшиласиз; 

Тўртинчидан–ҳайвонот ва ўсимликлар олами биохилма-хиллигини, жумладан 

кичик сув ҳавзалари  яратиш орқали сақлаш ва қайта тиклаш, минтақанинг ноѐб 

флора ва фауннасини асраб-авайлаш даркор. 

Айни ушбу муҳим масалаллар Ўзбекистон тамонидан БМТнинг юксак минбаридан 

таклиф этилган ва БМТ Бош Ассамблеяси 68-сессиясининг расмий ҳужжати сифатида 

тарқатилган “Орол денгизи қуришининг  оқибатларини бартараф  этиш ва 

Оролбўйида экотизимлар ҳалокатининг олдиниолиш бўйича чора-тадбирлари дастури 

“да қайд этилган. 

Орол денгизининг қуришини олдини олиш чора тадбирларига халқаро 

ташкилотлар ўз хиссасини қўшмоқдалар. 

 “Бу жахон ҳамжамияти Орол денгизи фожиасига глобалл экологик офат сифатида 

қараѐтгани ва миилионлаб одамлар яшаѐтган ушбу минтақанинг экологик ва 

ижтимоий хавфсизлигига таҳдидларни бартараф этиш масаласига зудлик билан 

эътиборни қаратиш ғоят долзарб эканини эътироф этаѐтганидан далолат беради. 

БМТ ва ривожланиш бўйича бошқа ҳамкорларимиз 1993 йил БМТ ва Марказий 

Осиѐнинг беш давлати тамонидан ташкил этилган Оролни қутқариш халқаро 

жамғармасни қўллаб-қувватлаѐтган ҳам буни тасдиқлайди. Ўтган даврда мазкур 

жамғарма халқаро донорлар ҳамжамияти ѐрдамида Орол денгизи ҳавзасидаги 

мамлакатларга ѐрдам кўрсатиш бўйича умумий қиймати 2 миллиард доллардан зиѐд 

бўлган иккита дастурни амалга оширди.” 

  Юкорида   фикрларни  умумлаштириб   қуйидагича хулоса  қилиш мумкин: 

Биринчидан,   Оролни қутқариш  бўйича Ўзбекистон  Республикаси Президенти 

И.А.Каримов  тамонидан  илгари  сурилган  конструктив – рационал  фикрлари жахон  

жамоатчилик эътиборини  ўзига тортмокда . Иккинчидан, Орол муаммоси бугунги 

кунда глобал  муаммо  булиб, унинг  оқилона  ечимларини топиш лозим. Учинчидан,  

Оролни қутқазиш бўйича экологик  назорат  тизимини  такомиллаштириш зарур. 

Туртинчидан, Марказий Осиѐ республикалари   ўртасида  вужудга  келган  экологик  

муаммоларни  муроса-ю-мадора фалсафаси  асосида  ҳал қилиш  мақсадга мувофиқ 

бўлар эди. Бешинчидан, табиий ресурсларидан   шу жумладан сув ресурсларидан 

рационал фойдаланиш зарурлигини ҳар бир  фуқаронинг онгига сингдириш давр 

талабидир.  

